Тема:»Әдәби әсәрләрне өйрәнгәндә гыйбрәтле хикәяләрне куллану”

Укытучы:Бәхет турында Гыйбрәтле хикәя сөйлим:
Ходай кешене балчыктан ясаган.Аның бер кисәге артык калган.
  _Я тагын сиңа нәрсә ясыйм?-дип сораган Ходай кешедән.
-Миңа бәхет яса,-дигән кеше.
Бер нәрсә дә әйтмәгән Ходай,тик кешенең учына калган балчык кисәген генә салып киткән.
-Хөрмәтле коллегаларым мин Сезгә нинди әсәр сөйләдем?
-Бу(г.х.,притча)
  Укытучы:
Теория.Әйе,гыйбрәтле хикәя-эпосның бер жанры.Үгет-нәсихәтле характердагы кечкенә күләмле әсәр.19-20 гасырларда киң таралган.ләкин тамырлары белән борынгы Шәрыктан башланган.Бу ңанрга лев Толстой,Франц Кафка,Бертольд Брехт,Альберт Камю,татарлардан Каюм Насыйри еш мөрәҗәгать иткәннәр.Аларны икенче төрле “акыл һәм акылга илтүче юл”дип тә йөртәләр.

Сез үзегез гыйбрәтле хикәяләр турында нәрсәләр беләсез?
Алдыгыздагы А4 битләренә үзегезнең фикерләрегезне языгыз.
(фикерләрен язалар)
Ә хәзер күрше өстәлләр белән чагыштырып карагыз.Кирәкле дип уйласагыз.өстәп,үзегезгә язып куегыз,артык (кирәкмәгән)фикерләрне сызыгыз.)

Экранда.Гыйбрәтле хикәянең уңай яклары күрсәтелгән,үзегезнең фикерегез белән чагыштырыгыз:
-аларда тәрбиянең һәр юнәлешенә караган,кешедәге әхлакый сыйфатлар хакындагы фикерләр,тәкъдимнәр,киңәшләр күреп була;

-яшь буынга белем һәм тәрбия бирүдә кыйммәтле чыганак;

-алар фикер азыгы,шуңа күрә тәрбия эшендә,укытуда һәм баланың хәтерен үстерү өчен искиткеч эффектив чара;

-балаларны уйларга,проблемалы хәлләрдән чыгу юлларын эзләргә булыша,аларның күзаллауларын һәм интуицияләрен үстерә;

-бу әсәрләр балаларга үз тәртипләре турында уйларга,кирәк чакта үзләренең хаталарыннан көләргә этәргеч булып тора;

-гыйбрәтле хикәяләр-орлык кебек,бала йөрәгенә кереп,алар һичшиксез үсәчәкләр һәм җимешләрен бирәчәкләр.

Бүген без гыйбрәтле хикәяләрне әдәби әсәргә йомгак ясаганда куллану алымы белән танышырбыз.

Әдәбият дәресләрендәге төп бурычларның берсе-тәрбияви бурыч икәнен барыбыз да яхшы беләбез.Шуңа күрә гыйбрәтле хикәяләрне,әсәрләрне укып чыккач,анализлаганда,йомгаклау дәресендә куллану отышлы.Бу хикәя кайсы геройга кагыла?Әсәргә кайсы ягы белән туры килә ?-дигән сорауларга җавап бирү өчен укучы киредән әсәрне күзаллап,төптән уйлый башлый.Фикерләр төрле булырга мөмкин,менә шундый очракларда нәтиҗә ясаулар уңай була да инде.Баланың ишеткәне тиз онытканын,ә күргәнне яхшы хәтерләгәннен,нәрсәне дә булса үзе эшләп-сынап карарга яратканын беләбез.Шуңа күрә гыйбрәтле хикәяләрне кулланганда күрсәтмәлелек булганда тагын да отышлырак була.
6.Темага керү өчен.
(ауд.тыңлау)
Тормышта төрле хәлләр була,үзең дә сизмәтән кешене эшләгән эшең,уйламыйча әйткән сүзең белән рәнҗетәсең.Кайбер коннәрдә,барысы да аскы-өскә килгәндә,хисләребез кайнаганда,без тирә-яктагыларыбызның күңелен төшерерлек гамәлләр эшләп ташлыйбыз.
Һәм .....кинәт айнып киткәндәй,үзебезнең хатабызны аңлыйбыз.Күңелдә ниндидер бушлык,кәнәгатьсезлек туа.
Ялгыш әйткән сүз,эшләнгән эш өчен гафу үтенәбез.
Гафу ит!Гафу итегез!
-Димәк,без бүген нәрсә турында сөйләшәчәкбез?(гафу үтенү,хаталарны таный белү турында)

 -Һәм без бу сөйләшүне Ф.Яруллинның”Кояштагы тап”әкиятенә нәтиҗә ясау мисалында карарбыз.
(Парта өстендә әсәр.)
Әсәр белән танышып чыгалар.
_Сорауларга җавап бирәбез.
· Бу әсәрдә малай нинди начар эш эшләде?
· Ул үзенең ялгышын аңладымы?
· Малай ялгышын ничек төзәтте?

Мин сезгә бер эш бирәм.”Кнопкалар белән эш”
Сезнең алдыгызда шакмаклы кәгазь битләре.
Әгәр Сез соңгы айларда,берәр ,берәр кешенең хәтерен калдырган,рәнҗеткән булсагыз,шакмакларга кнопкалар кадап чыгыгыз.Бу эшкә мин бер минут вакыт бирәм.

(эшлиләр)

-Булдырдыгызмы?.Бик зур рәхмәт.Ә инде ул эшкә кайтып,үзегезнең ялгышны аңлап,гафу үтенгәнсез икән,кнопкаларны кире алып куегыз.Кәгазьләрегезне карагыз.

Гыйбрәтле хикәя тыңлау.
Бер авылдав  бер хатын яшәгән.Аның улы булган.Әнисе бар гомерен улына багышлаган.Ләкин малае  тәртипсез булган,гел начар эшләр эшләп йөргән.Һәр көнне авылдашлары килеп,әнисенә малае турында әйтә торган булганнар.Мескен ана чарасызлыктан,койма тактасына кадаклар кадаклый башлаган.Малай да үсә төшкән.Беркөн караса ,капканың такталары кадак белән тулган ди.(кадаклы такта күрсәтелә)
 “Әни,ни өченкапкага кадаклар кагасың?”дип сораган улы.
“Менә син сүземне тыңламагач,шулай эшләдем”,-дигән әнисе.Улына бик оят булган һәм ул:”Башка болай эшләмәм”,-дип үзенә сүз биргән.Хәзер егет яхшы эшләр генә эшләгән.Һәр яхшылыкны эшләгән саен бер кадакны тартып ала торгач,капкадагы такталардабер кадак та калмаган.(кадаклары алынган такта күрсәтәм)
Малай шатланып әнисе янына йөгереп килгән:”Әнием,кара такталардагы кадакларны алып бетердем!”-дигән.
_Әйе,-дигән әнисе...Сез ничек уйлыйсыз,әнисе ничек җавап бирде икән?(җаваплар тыңлана)


7.Йомгак ясау:
-әкиятне укып.
-кнопкалар белән эшләп
-г.хикәяләрне тыңлап,без нинди фикергә килдек?

8.Хөрмәтле коллегалар ,сезнең фикерегез буенча,бу алымны куллану отышлымы?
-Кирәклеме?
-Ни өчен?
9.Йомгаклау өчен.
(аудио тыңлау)
Һәрбер кеше хаталана!
Акыллы кеше хатасын таный!
Көчле кеше гафу үтенә!
Яраткан кеше генә мөнәсәбәтләрне яхшырта!





